
UIT DIE KAJUIT 
Die afgelope week het ons Erfenisdag gevier.  In die spreektaal word dit 
sommer Nasionale Braaidag genoem.  Maar erfenis gaan oor baie meer as net 
'n vleisie op die kole, dit gaan ook oor nalatenskap.  Volgende Sondag word 
Internasionale Onderwysersdag gevier.  Dit het my sommer laat dink aan die 
nalatenskap wat onderwysers los.  Baie mense wat nie onderwysers is nie dink 
soms dat hulle maklik die werk van ‘n onderwyser sal kan baasraak, maar ek 
verskil.  Dit is nie altyd so maklik nie en van u het dit dalk al agtergekom 
wanneer u u eie kind met huiswerk help!  Wat 'n onderwyser regkry is 
fenomenaal.  ‘n Mens kan net na jou eie kind se ontwikkeling in een jaar kyk 
om verstom te staan daaroor.  Nie net akademies nie, maar ook fisiese, 
emosionele en sosiale ontwikkeling.  Wat meer is, is dat 'n onderwyser dit 
regkry met 'n groep kinders van verskillende agtergronde, persoonlikhede en 
vermoëns!  Dit is 'n vaardigheid wat nie enigeen beskore is nie.  Dit is hoekom 
die ware, passievolle onderwysers hul werk as ‘n roeping sien en werklik ‘n 
verskil in kinders se lewens wil maak.  Iets wat 'n al hoe skaarser menslike 
kommoditeit in hierdie dae geword het.  So, kom ons waardeer ons 
onderwysers en ons skole wat nog moeite vir ons kinders doen – en sê 
partykeer vir hulle dat hul werk waardeer word.  Dit sal hulle net nog meer 
aanspoor om beter onderwysers vir ons kinders te wees.  Die uitdaging is dus 
dat ons elkeen saam met die skool en die onderwysers sal werk om 'n erfenis 
vir die volgende geslag na te laat.  Seën vir almal. 
Dr. André Smith 
 

BELANGRIKE INLIGTING EN UITSLAE
 

1. Skool sluit Vrydag, 3 Oktober om 10:30 
Die skool sluit volgende Vrydag, 3 Oktober om 10:30 vir die wintervakansie.  Die skool 
open weer na afloop van die vakansie op d.v. Maandag, 13 Oktober om 07:30 vir alle 
leerders.  Dit is baie belangrik dat leerders tot aan die einde van die kwartaal skool 
toe kom, aangesien die vraestelle en ander belangrike werk behandel en afgehandel 
word.  Daar word ook in sekere klasse met kwartaal 4 se werk begin.  Baie dankie vir 
u samewerking. 
 

2. Rapporte en oueraand 
Alle leerders ontvang hul rapporte vir die tweede kwartaal op Donderdag, 2 
Oktober.  Die oueraand vind ook op dieselfde dag vanaf 17:00 – 18:30 plaas.  U is 
welkom om die personeel te kom besoek in verband met u kind se akademiese 
vordering, indien u dit nodig ag.  In sekere gevalle, waar daar groot akademiese- of 
ander uitvalle is, sal ouers versoek word om met die personeel kontak te maak. 
 
3. Entrepreneursdag 
Hierdie kwartaal se entrepreneursdag vind op Donderdag, 2 Oktober plaas.  Hierdie 
kwartaal is dit graad 1 en 6 se beurt.  Leerders kan ‘n geldjie saambring indien hulle 
iets wil koop en hul maats ondersteun. 

2025 SKOOLKWARTALE 

3de: 22 Julie – 3 Oktober 

4de: 13 Oktober – 10 Desember  

“It is not the 
honour that you 

take with you, but 
the heritage you 
leave behind.”  

   Branch Rickey 
             

Afrikaanse idioom van 
die week 

 

Sy/hy is 'n regte 
boekwurm: 

 

‘Iemand wat baie van lees 

of studeer hou 



4. Sport- en kultuurfoto’s 
Sport en kultuurfoto’s word op Woensdag, 1 Oktober geneem.  Dit is baie belangrik 
dat leerders op daardie dag by die skool is en dat die korrekte span/groepklere 
saamgebring word.  Die program is reeds aan u uitgestuur. 
 
5. Skoolklere 
Ons het reeds na somersdrag oorgeskakel.  Indien die weer egter ongunstig is, mag 
leerders steeds vir die res van die kwartaal in wintersdrag skool toe kom.  Let wel:  
Somer- en wintersdrag mag nie saam gedra word nie.  Daarmee saam versoek ons 
ouers om seker te maak dat leerders elke dag netjies en korrek geklee skool toe sal 
kom – ook wat betref die dra van bykomstighede bv. haarrekkies en -linte.  Baie 
dankie vir almal se samewerking. 
 
6. Begrotingsvergadering  
Neem asb. kennis van 'n uiters belangrike vergadering waartydens die begroting vir 
2026 bespreek en goedgekeur moet word.  Die vergadering vind op Dinsdag, 21 
Oktober 2025 om 17:30 – 18:00 in die skoolsaal plaas en vereis ‘n kworum.  Dit is dus 
baie belangrik dat ouers dit sal bywoon.  Die kennisgewing en opsomming van die 
begroting is reeds via D6 uitgestuur.  Dagboek asb. die datum nou al sodat u deel 
van die proses kan wees. 
 
7. Laerskool Park Nasorgsentrum 
Ons is baie opgewonde oor ons eie nasorgsentrum wat vanaf Januarie 2026 in 
werking tree.  U het seker al gesien dat bouwerk reeds goed aan die gang is.  Ouers 
kan nou hul kinders inskryf om deel te wees van die skool se nasorg vir 2026.  Koste 
beloop R900 per maand oor 10 maande.  Let wel: Nasorg is slegs vir leerders van 
Laerskool Park.  Inskrywingsvorms is by die skoolkantoor en op die webblad 
beskikbaar.  Sien die advertensie onderaan. 
 
8. Veiligheid by die skool 
Let asb. daarop dat die boonste hek (Graad R-hek) vir die res van die kwartaal nie in 
gebruik is nie weens konstruksiewerk aan 'n nuwe ingang vir die Graad R leerders.  
Die onderste hek word ook steeds nie gebruik nie as gevolg van die konstruksiewerk 
aan die nuwe nasorgsentrum.  Gebruik asb. alternatiewe hekke in hierdie tyd.  
Jammer vir die ongerief wat dit mag veroorsaak, maar ons glo dat dit 'n mooi 
verbetering by die skool teweeg gaan bring. 
 
9. Con Spirito kultuurkompetisie 
Musiek: Ingrid Keyser is tydens die Con Spirito Nasionale kompetisie as nasionale 
wenner in drie kategorië, nl. viool, tjello en sang, aangewys.   
Redenaars: Ons Graad 5-span (Lizé Coetzee, Ingrid Keyser, Bea Kuhl en Inge Suhr) is 
as nasionale wenners in die kategorie vir spanredenaars aangewys.   
Baie geluk met die puik prestasies.   
 
10. Buite aktiwiteite 
Rolbal:  Baie geluk aan Wihandré Kruger met sy insluiting in die Eden o/15 B-span vir 
deelname aan die Envar Buys-toernooi wat tydens die skoolvakansie plaasvind. 
 
11. Skoolfonds 
Ouers moet asb. seker maak dat skoolfonds tot aan die einde van die derde kwartaal 
op datum betaal is.  Baie dankie aan al ons ouers wat getrou skoolfonds betaal.  
Skoolfonds vir 2025 is as volg:  

• Graad R en RR:  R13 500  

• Graad 1 – 7:  R13 200 

Kontak ons: 
Kaapweg 49 Mosselbaai 

Posbus 96, Mosselbaai, 6500  

Tel: 044 691 1020/1              

Epos: navrae@lspark.co.za 

www.laerskoolpark.co.za 

♪ 

VOLGENDE WEEK SE PROGRAM 

Di, 30 Sep: Algemene kennis eksamen 

Wo, 1 Okt:  Sport- en kultuurfoto’s 

Do, 2 Okt:  Rapporte uit 

                 Oueraand: 17:00 – 18:30 

                 Entrepreneursdag (Gr 1 en 6) 

                 o/13 Tennistoernooi 

                 SWD o/12 rugbytoernooi 

                 SWD o/13 7’s toernooi 

Vr, 3 Okt:  Skool sluit 10:30 

                 o/13 Tennistoernooi 

                 SWD o/12 rugbytoernooi 

                 SWD o/13 7’s toernooi 

Sa, 4 Okt: o/13 Tennistoernooi 

                 SWD o/12 rugbytoernooi 

                 SWD o/13 7’s toernooi 

So, 5 Okt: Onderwysersdag 

    

 

BANKBESONDERHEDE 

Naam: Laerskool Park Skoolfonds 

Bank: First National Bank (FNB) 

Rekeningnommer: 62035 761 081 

Takkode: 210-314  

Verwysing: Kind se naam, van en 

graad of toelatingsnommer 

 

 

 



 

 



 

  





  


